
སེམས་ངལ་དང་བསམ་གཞིག་གིས་བསྙལ་བའི་དགུན་ལྗོངས་
ཧྲིལ་པོ་ཞིག་ཁེར་རྐྱང་དུ་བསྐྱལ་རྗེས། ཡུལ་དང་ཐག་རིང་བའི་ལྷིང་
ཞིང་འཇགས་པའི་དབེན་ལྗོངས་ཤིག་ཏུ་སོང་ནས་མི་ཚེའི་མཐའ་
མཇུག་རོལ་འདོད། ཡིན་ན་ཡང་། དུས་ཚོད་དང་བསམ་གཞིག་གི་
བར་སྟོང་མེད་པར་འདི་ལྟར་གློ་བུར་གློ་བུར་དུ་ལམ་ལ་ཆས་དགོས་
བྱུང་། གཉའ་ཡིས་ཐེག་པར་དཀའ་ཞིང་སེམས་ཀྱིས་བཟོད་པར་མི་
ནུས་པའི་སྡུག་བསྔལ་དེའང་སྡུག་བསྔལ་རང་མཚན་པ་ཞིག་མིན་པར་
སུས་བསྙོན་ནུས།

སྣུམ་ཤིག་ཤིག་གི་ཡུལ་ལྗོངས་དེ་དང་གྱེས་རྗེས་རང་ཉིད་
གཅིག་པུར་ལག་སྟོང་ངང་མཆན་སྟོང་དུ་འཁྱག་སིབ་སིབ་ཀྱི་ཆ་
རྒྱུས་ཡོད་སའི་གནས་མལ་དེར་ལོག་དགོས་པའི་མིག་མཐའ་མཆི་
མས་སྦངས། དེའི་རྗེས་སུ། མྱ་ངམ་ཐང་ལ་གཞིས་ཆགས་པ་ལྟ་
བུའི་རྡོ་ཁང་འཁྱག་པ་རུ་སེམས་པ་རྙི་ལ་ཚུད་སོང་། ཉི་མ་རེ་རེར་
ཨུ་ཚུགས་མཐའ་སྐྱེལ་ངང་ལོབ་ཕྱོགས་ལྟར་བློ་འཛིན་སྐྱོར་སྦྱོང་དང་
དཔེ་ཀློག་ཁོ་ནས་བསྐྱལ།

ན ་ཚོད ་འདིར ་ང ་ལ ་སྡུག ་བསྔལ ་གྱི ་རྩད ་པ ་ཐོགས ་
འདུག། བསམ་གཞིག་གི་གཏིང་དུ་ལོག་རྗེས་ཁུ་སིམ་སིམ་ངང་ནང་
སེམས་ཀྱི་གཞིས་ཀ་ནས་རྒས་ཆོག་གམ། སྐབས་སྐབས་སུ་མི་ཚེའི་ཤེལ་
སྒོའི་ངོས་ཀྱི་གྲིབ་ནག་དེ་དག་གིས་ང་རང་སྨག་ནག་གི་ཕྱོགས་སུ་
ཐེངས་མང་ཁྲིད། ད་དུང་། གཏམ་རྒྱུད་དང་གླེང་ཕྱོགས་འགའ་རེས་

མི་ཡུལ་གྱི་ཟློས་གར་ལ་ཞེད་སྣང་བར་གྱུར།
ས་སྲོད་འདིར། ཉི་ནུབ་ལ་ལྟ་བཞིན་ནང་སེམས་དཔྱིད་རླུང་

གིས་སྐྱ་བོར་བསྒྱུར་ཅིང་དཀའ་སྡུག་ལ་གདོང་གཏད་མི་ཕོད་པའི་རང་
ཉིད་ལ་གདུང་ཡུས་དང་མྱ་ངན་ཞུས།

སྐབས་ཤིག་གི་རིང་། བར་ཆད་དང་རྐྱེན་གེགས་མང་པོས་
རེ་ཞིག་གནས་དེ་དང་ཁ་གྱེས་དགོས་བྱུང་བས་འཇིག་རྟེན་འདི་
སྟོང་ལྷང་ལྷང་དང་སྨྲེང་ཤུར་ཤུར་དུ་གྱུར་ཏེ། མིག་ལྕིབས་ཀྱི་
མཐའ་ནས་མཆི་མའི་རྡོག་པོ་རེ་གཉིས་ཀྱང་དབང་མེད་དུ་འགྲིལ་
ནས་ཟ་འགྲམ་བརྒྱུད་དེ་སྔས་མགོ་བརླན་པར་བྱས་བྱུང་། སྐབས་
དེ་དག་ཏུ། ངས་དོན་དེ་རྨི་ལམ་ཡིན་ན་ཅི་མ་རུང་ང་རང་གནས་
འདི་ནས་ལྷིང་འཇགས་དང་ཁུ་སིམ་ངང་བསྡད་དེ་ཚེ་ཡི་མཐའ་
མར་བསྐྱལ་ཐུབ་སོང་ན་དེ་ནས་ལས་ཅི་ཞིག་བྱེད་དགོས་ཀྱང་
འགྱོད་པའི་ཚིག་ནི་གཅིག་ཀྱང་མེད།

དཔྱིད་ཉི་རིང་མོ་ཞིག་ལ་ཀྱག་ཀྱོག་གི་རི་ལམ་སྟེང་དུ་ཁེར་རྐྱང་
གི་ཤུགས་གླུ་བར་མེད་འབྱིན། སེམས་གསོ་དང་སྙིང་རྗེ་མེད་པར་སྡིག་
དམོད་དང་གཤེ་གཤེ་ལན་མང་བྱས་མཐར་རང་ལུས་རང་ལ་མ་དབང་
བར་གཞན་འོག་ཏུ་ཚུད། འགྲུལ་བཞུད་ཀྱི་ལམ་ཁར་བཀྲེས་སྐོམ་གྱིས་
གདུང་དུས་མུ་མཐའ་བྲལ་ཞིང་རྟེན་གཞི་མེད་པའི་ངོགས་སུ་ཡང་ཡང་
ཕྱིན། སླར་ཡང་མཇལ་བར་སྨོན།།

༼ གངས་ཚ་འཇོམས། ༽

ད་ལྟ་ཆར་པ་འབབ་ཀྱིན་འདུག།
དཔྱིད་འགོ་མའི་ཆར་པ་ཟིམ་ཟིམ་དུ་འབབ་ཀྱིན་འདུག།
ཆར་པ་འབབ་པའི་ཤག་སྒྲ་འདི།
དཔྱིད་ཀ་རེ་རེའི་ཆར་པ་འབབ་སྟངས་དང་མི་འདྲ་བར།
ཡུན་རིང་བསྒུགས་མྱོང་བའི་གཟུགས་མེད་སྐུད་ལམ་ནས།
འདྲིས་བཙན་ཤིན་ཏུ་ཆེ་བའི་སྒྲ་ཞིག་གྲགས་པ་དང་
ཀུན་ནས་མཚུངས།
མཚན་སྨག་གི་འཇིངས་སུ་གཟིམ་པའི་ཁོ་ར་ཁོར་ཡུག།
ལྷིང་འཇགས་ཡིན་པ་ལྟར་ཁ་རོག་གེར་གནས་ཀྱང་།
ད་ལོའི་ཆར་པ་ཐོག་མ་འདིས།
ཡི་དྭགས་ཀྱི་རྣམ་པར་ཤེས་པ་ལ་རྫུ་འཕྲུལ་གྱི་རྐང་པ་
ཞིག་བསྩལ་བྱུང་།
རེ་ཐག་ཆད་པའི་མིག་ཟུང་ལ་སླར་ཡང་འོད་མདངས་
ཤིག་གནང་བྱུང་།
ཆར་པ་ནི་དཔྱིད་དཔལ་མཚོན་བྱེད་ཙམ་མ་ཡིན་པར།
མེ་ཏོག་དང་རྩྭ་ལྗང་གི་རེ་བ་དང་གསོན་ཤུགས་ཡིན་པ་
ཇི་བཞིན།
འབབ་ཀྱིན་པའི་ཆར་གྱི་ཐིགས་པ་རེ་རེའི་ནང་ན།
སུས་ཀྱང་མཉམ་པར་འཇོག་མི་སྲིད་པའི།
མིའི་རིགས་ཀྱི་རེ་བ་དང་སྨོན་འདུན་མི་འདྲ་བ་ག་
ཙམ་བསྐུངས་ནས་ཡོད་ཨང་།
སྐྱ་ཟད་སྔོ་གཏུགས་ཀྱི་ས་གཞི་ཆེན་པོ་འདིས།
དཔྱིད་ཀ་དང་དཔྱིད་ཀའི་རྗེས་ཀྱི་དབྱར་གྱི་ལང་ཚོ་
ལ་གཟས་ནས།
ཆར་པ་ལ་ཐལ་མོ་སྦྱར་ཏེ་སྐྱབས་འཇུག་ཞུ་བཞིན་ཡོད་ཀྱང་།
ང་རང་ཆར་ཁྲོད་དུ་འགྲེངས་ནས་བསམ་བློ་ཇི་ལྟར་
བཏང་ཡང་།
ངས། ཆར་འབྲུ་རེ་རེ་ས་ལ་ལྷུང་བ་དང་མཉམ་དུ།
ཁ་གཡང་དང་རྟེན་འབྲེལ་ཡག་པོ་ཞིག་གཏན་ནས་
སྒྲིག་ཤེས་མ་སོང་།
གསོལ་འདེབས་དང་སྨོན་ལམ་གཙང་མ་ཞིག་ཇི་ལྟར་
རྒྱག་དགོས་པ་དྲན་མ་སོང་།
ངས་མེ་ཏོག་ཅིག་གི་འཛུམ་གོང་གྲོལ་ཡོང་བར་སྨོན་
དགོས་སམ།
ངས་ལྗང་བུ་ཞིག་གིས་ས་གཞི་བརྟོལ་ཡོང་བར་རེ་
དགོས་སམ།
ངས་སྔར་བཞིན་རེ་སྒུག་ཅེས་པའི་ཡིག་འབྲུ་གཉིས་
སྙིང་ཁར་སྦྱར་ནས་འདུག་དགོས་སམ།
ཡང་ན། དམིགས་ཡུལ་གཞན་ཞིག་ཡོད་པ་ལྟར།
སྙིང་ལ་འབྱར་བའི་བསྐལ་པའི་ཚུལ་དྲེགས་འདི་དག།
རེ་རེ་བཞིན་དག་འགྲོ་བར་དམིགས་དགོས་སམ།
ཡང་ན། བདག་གི་ཡུལ་ལྗོངས་ཧྲིལ་པོ་མུན་ནག་
གིས་ཁེབས་ཀྱང་།
སྙིང་ཉེ་བའི་རྒྱང་རིང་གི་ནམ་མཁའ་ན།
མུན་པའི་ནག་ཐིག་ཙམ་མི་འབྱུང་བའི་བྱང་ཆུབ་
མཆོག་ཏུ་སེམས་བསྐྱེད་དགོས་སམ།

༼ གཞི་ཚང་ཟླ་བ་གྲགས་པ། ༽

པྲ་ཆལ་གྱི་ཉི་མས།
ནམ་མཁའི་བང་རིམ་གཤགས་ཏེ།
ཚ་ལམ་ལམ་གྱི་ཉི་འོད་རྡོག་གཅིག།
འཇམ་མཉེན་གྱི་ས་གཞིའི་གདོང་དུ་འཕྲོས།

ཤག་ཤག་བབས་པའི་སྦྲང་ཆར་གྱིས།
གསར་སྐྱེས་ཀྱི་མེ་ཏོག་དག་གི།
སྨིན་ལ་ཁད་ཀྱི་ལང་ཚོ་དང་།
གསལ་ཐག་ཆོད་པའི་སེམས་པར།
དྭངས་གཙང་གི་ཁྲུས་ཆུ་གསོལ།

དལ་བུར་རྒྱུ་བའི་རླུང་བུ་དང་།
གསུང་སྙན་སྒྲོག་པའི་ཁུ་བྱུག་གིས།
རྒྱང་རིང་གི་དཔྱིད་དཔལ་དང་།
དཔྱིད་དཔལ་གྱི་དྲི་བསུང་ཁུར་ནས།
ངའི་སེམས་ཀྱི་རྩྭ་ཐང་ལ་ལྗང་ལྡེམ་ལྡེམ་བབས།

༼ ཉག་ཕྲན། ༽

གངས་འཁྱག་ཉི་མས་བཞུས་པའི་རི་ཚོགས་ཀྱི་ཉིན་སྲིབ།།
དབྱངས་དང་གླུ་ཡིས་བྲིས་པའི་དཔྱིད་དུས་ཀྱི་མེ་ཏོག།
དུས་ཀྱི་གདུང་བ་སངས་བའི་འཁོར་བ་ཡི་འཛུམ་དང་།།
དྲན་པའི་གཏིང་དུ་ཟུག་པའི་སྔོན་ཐོན་གྱི་མགྲོན་ཡིན།།
ཉི་མའི་འོད་དང་ཟླ་བའི་ཟེར་མདངས་ལ་ཆགས་ཤིང་།།
སྤྲིན་གྱི་གདུགས་དང་འཇའ་ཡི་གུར་ཁང་ལ་ཞེན་པའི།།
དཔྱིད་གསར་མེ་ལོང་ནང་གི་མཛེས་སྡུག་གི་ཞལ་ཅན།།
སེམས་ཀྱི་ཕྱི་ནང་གླན་ན་དགའ་བྲོད་ཀྱིས་ཁྱབ་ཡོང་།།
ཆུ་དང་ཆར་པས་རེག་པའི་དགུན་གཞུག་གི་པད་མ།།
ལས་དང་སྨོན་ལམ་གཙང་བའི་དཔྱིད་དུས་ཀྱི་གྲོགས་པོ།།
རེ་བ་གསར་པས་འཚོ་བ་གསར་པ་ཞིག་བསྐྲུན་ཏེ།།
ང་ཡི་གནམ་སའི་བར་དུ་གོམ་ཆེན་ཞིག་སྤོས་བྱུང་།།
མུ་མེད་ཕྱོགས་མཐའ་བྲལ་བའི་རང་བྱུང་གི་ཁམས་འདིར།།
སྔར་མེད་གསར་དུ་འཁྲུངས་པའི་སྐྱེ་དངོས་ཀྱི་མ་མ།།
ཁུ་བྱུག་མགྲིན་སྙན་ཁྲུང་ཁྲུང་སྐེ་རིང་སོགས་བསླུས་ཏེ།།
ལོ་ཟླའི་དབུ་ཁྱུད་དང་པོ་ཁྱེད་རང་གིས་བྲིས་སོང་།།

དྭངས་གསལ་གཙང་པོའི་འགྲམ་གྱི་དཔྱིད་ཚལ་ལ་དུང་བའི།།
རྐང་དྲུག་གཤོག་པའི་རླབས་ཅན་མེ་ཏོག་ལ་འཁོར་ཏེ།།
ཟེ་བཅུད་འོ་མ་རྔུབ་བཞིན་འཕུར་ལྡིང་ལ་རྩེན་པ།།
ཁྱེད་ཀྱི་དྲིན་ལས་བྱུང་བའི་བདེ་སྐྱིད་ཀྱི་གར་སྟབས།།
ཧ་ཅང་འཇམ་ལ་ཤིན་ཏུ་བརྩེ་བ་ཡིས་བསྟུམས་ཤིང་།།
དྲི་བཞོན་རླུང་བུའི་ངད་པ་རྩིབ་ལོགས་ནས་འཇིབ་པའི།།
དཔྱིད་ཀྱི་མེ་ཏོག་གློ་དམར་དཔྱིད་ཀ་ལས་དཀོན་ཡང་།།
མཛེས་སྡུག་སྒྱུ་མའི་ཡུལ་ངོགས་ལྷ་ཡུལ་དང་འདྲེས་སོང་།།
དགུན་གྱི་གཤིས་དང་དགུན་གྱི་རྩུབ་རེག་ལ་མ་འཇིགས།།
ནམ་ཟླས་གཅོང་བའི་དུས་ཀྱི་ཁུག་སོ་ལ་དམིགས་ཏེ།།
ཡིད་འོང་འདབ་བརྒྱ་གྲོལ་བའི་དཔྱིད་བསུ་ཡི་ཕོ་ཉ།།
རེ་བའི་སྐྱ་རེངས་ཤར་བའི་མིག་དབང་གི་དགའ་སྟོན།།
སྨུག་པ་ལང་ལོང་འཁྱིལ་བའི་གངས་འདབས་ཀྱི་གཡང་ས།།
རྩྭ་ལྗང་ཟིལ་བ་ཁུར་བའི་ནོར་འཛིན་གྱི་སྤང་གཞོང་།།
ང་ཡི་སྙན་ངག་ནང་གི་དཔྱིད་གསར་གྱི་མགྲོན་པོས།།
སྐྱེ་འཆིའི་འཆར་ནུབ་བགྲང་སའི་རྨི་ལམ་གྱི་ཞིང་ཡིན།།

༼ འོད་འཛིན་མ། ༽

དུས་ཚོད་ཀྱི་འགྱུར་བ་རེ་རེས་ན་སོན་པའི་ལོ་ཟླ་ལས་ཅི་ཡང་
མཐོང་མོད། ཞི་ལྷོད་ལ་དགའ་བས་བརྒྱན་པའི་ཉིན་ཞག་དང་སྣང་བ་ལ་
སྤྲོ་སེམས་འཁོར་བའི་ལོ་ཟླ་ལས་ཡིད་དུ་འོང་བ་ལ་ཚོད་ཅིག་མེད་པ་ཤིན་
ཏུ་དཀོན། ཡིན་ཡང་རྨད་བྱུང་གི་དཔེ་རུ་བླངས་ཆོག་པའི་དཔྱིད་ཀ་སྟེ།
དུས་ཚོད་ཀྱིས་རིམ་གྱིས་ཁྲིད་འོང་ལ་དུས་ཚོད་ཀྱིས་རིམ་གྱིས་ཁྲིད་འགྲོ་
བའི་ང་དང་ཁྱེད་ཀྱི་མཐོང་བ་དེ་དག ནམ་ཟླའི་བར་གསེང་ནས་སྙིང་པོ་
སྒོམ་བཞིན་འཚོ་བའི་གཞུང་དཀྱིལ་དུ་ཡང་སྙིང་བསམ་ཡང་ཅིས་མི་ཆོག།

ད་ལྟ་ཡང་དཔྱིད་ཀ་ཚེས་བྱུང་། ལྗང་མདོག་གི་རྣམ་པ་གསལ་
བའི་དཔྱིད་ཀ་ཚེས་བྱུང་། རྩི་ཤིང་དང་རྩྭ་ཐང་གི་འཛུམ་པ་འཕྲོ་བའི་
དཔྱིད་ཀ་ཚེས་བྱུང་། དཔྱིད་ཀ་ནི་ལོ་འཁོར་གཅིག་གི་དུས་ཀྱི་ཐོག་མ་
དེའོ། ། དེའི་ཕྱིར་ནང་སེམས་ཀྱི་འཚོ་བ་ཡངས་པོས་བག་ཕེབས་ལ་
གཅེས་བཞིན་ནམ་ཟླའི་འགྲོས་ལ་སྙིང་པོའི་མེ་ཏོག་འཐུ། རྟོག་
བཏགས་མིན་པའི་རང་བྱུང་གི་མཛེས་པ་མངོན་པའི་ཐོག་མ་ཡང་
དཔྱིད་ཀ་ཡིན། འཚོ་བ་ལྷད་མེད་ཀྱི་དབུས་སུ་མཛེས་སྡུག་མངོན་པ་
གསལ་བའང་དཔྱིད་ཀ་འདི་གཅིག་པུ་ཡིན་སྲིད།

ཡུན་རིང་གི་བསམ་གཞིག་ལས་ཅི་ཡང་མ་རྙེད་རུང་། འཕོ་
འགྱུར་དང་འགྱུར་ལྡོག་གི་ཀློང་ནས་དགུན་གྱི་ཙག་རླུང་དང་ལྷགས་
པའི་གྲང་ངར་ཡང་རིང་དུ་བཀྱེད་དེ་དྲོ་གྲང་འཚམ་པའི་དུས་ཚོད་
དམིགས་བསལ་ཞེས་བརྗོད་ཀྱང་ཆོག་སྙམ། ད་ལྟ་ནི་མཁའ་དབྱིངས་
ནས་སྦྲང་ཆར་སིལ་མ་འཐོར་ཞིང་སྤང་ཐང་དུ་མེ་ཏོག་གི་མགོ་ལྕོག་ལྡེམ་
པའི་དཔྱིད་ཀ་སླེབས་བྱུང་། དཔྱིད་ཀ་ནི་སེམས་ཁམས་ལ་གནང་བའི་
དུས་ཚོད་དང་མཛེས་སྡུག་གི་དབུ་ཁྱུད་བྲིས་སའི་ཟླ་བ་བྱེ་བྲག་པ་ཞིག་
ཡིན་ངེས། གང་ལྟར་ང་ཚོས་རང་ཉིད་ཀྱི་འཚོ་བ་ཡོད་དགུ་དྭངས་གཙང་
གི་རྣམ་པ་གསལ་བའི་དཔྱིད་ཀ་བཞིན་བསྐྲུན་ཐུབ་པའི་རེ་སྨོན་ལ་གཅེས་
དགོས། ཡང་ན་མཐའ་མེད་པའི་འཇིག་རྟེན་ལས་དགའ་ཕྱོགས་ཀྱི་རྨི་
ལམ་དཔྱིད་ཀ་ལྟར་མཛེས་སྡུག་ལྡན་ཐུབ་པའི་ཡིད་ཆེས་མཁོ་ཨང་།

དཔྱིད་ཀ་ནི་དུས་ཚོད་ལས་བརྒལ་བའི་མཛེས་སྡུག་གི་རང་
བཞིན་གཙང་མ་ཡིན་ལ།

དཔྱིད་ཀ་ནི་འཚར་སྡུག་གི་ལས་དབང་སྩོལ་བའི་རང་བྱུང་གི་
སྨོན་ལམ་ཐོག་མའང་ཡིན།

༼ ཁམས་འོད་གསལ། ༽

ཁོར་ཡུག་ཤ་ཤེད་རྒྱས་ཏེ། །
ལྗང་མདོག་མཛེས་པས་ཕྱུག་སོང་། །
སྙིང་དང་བར་ཐག་ཉེ་བའི། །
མཛའ་མོ་དྲན་པ་སྒུལ་བྱུང་། །
ཁམ་ཤིང་མེ་ཏོག་བཀྲ་ལ། །
མེ་ཏོག་མིག་ལ་མཛེས་པས། །
རང་སྣང་ཞེན་པའི་མི་དེ། །
ཡིད་ལ་ལང་ལོང་འཁོར་བྱུང་། །
ཁམ་བུ་ལུས་ཤ་བརྟས་ལེ། །
ཁམ་འབྲས་རྒྱས་པ་ཡག་འདུག །
བརྩེ་བའི་རོགས་ལོ་ཁྱོད་རང་། །
སེམས་པའི་ནང་ན་རྩེན་འདུག །
མེ་ཏོག་ཞལ་ཁ་ཕྱེས་པས། །
གཡུ་སྦྲང་འཕུར་དགའ་རོལ་སོང་། །
སྙིང་ཉེ་འཛུམ་དཀར་སྟོན་པས། །
དུང་བའི་མདའ་མོ་ཤོར་སོང་། །
དཔྱིད་འགོའི་ལང་ཚོ་ཡག་བྱུང་། །
ཡུལ་ལུང་དྲོད་ཁ་འབར་སོང་། །
འདང་བརྩེ་དགའ་བའི་མི་དེ། །
དྲན་པའི་སྦུག་ལ་འཆར་འདུག །
ཆར་ཆུ་དལ་བ་བབས་སོང་། །
ས་བོན་འགོ་རྩེ་འབུད་བྱུང་། །
བརྩེ་མཐུན་སྙིང་གི་མི་ལ། །
ཆར་པས་གདུང་བ་བཟིས་སོང་། །
ནམ་ཟླ་དྲོད་ཁུལ་ལྡན་སོང་། །
ཡུལ་ལུང་དྭངས་བས་སྔོ་བྱུང་། །
ཡུན་འདྲིས་དུང་བའི་གཅེས་ལོ། །
འཕྲད་པའི་སྣང་བ་ཚོར་བྱུང་། །
དབྱར་དགུན་རིམ་བཞིན་འཁོར་སོང་། །
དུས་ཚིགས་དཔྱིད་ལ་སླེབ་འདུག །
མ་མཇལ་ཟླ་ཞག་རིང་བའི། །
ཆུང་འདྲིས་མཇལ་སྙིང་འདོད་བྱུང་། །

༼ སྙན་རྐང་གླིང་། ༽

དཔྱིད་ཀྱི་ལང་ཚོས་དྲན་
པ་སྒུལ་བྱུང་།

དཔྱིད་ཆར་ཟིམ་ཟིམ།
དཔྱིད་དུས་ཀྱི་མགྲོན་པོ།

དཔྱིཔྱིད་ཀ་ནཔྱི་སེཆེམསེ་ཀྱིཔྱི་མཛེཛེསེ་སྡུགོ་ཡིཔྱིན།

དཔྱིཔྱིད་ཟླ་ཐ་མར་ང་འདཔྱི་ལྟར་འགྲོགོ་དགོགོསེ་བྱུང་།

དཔྱིད་དཔལ་དང་
དཔྱིད་རླུང་།


